
Enwi pennaeth Ysgol Gymraeg Dinbych-

y-pysgod 

 

Mae pennaeth Ysgol Gymraeg newydd Dinbych-y-pysgod yn addo ‘cyfoeth o brofiadau 

i holl ddysgwyr' pan fydd yr ysgol yn agor ei drysau ym mis Medi.  

Dywedodd Mrs Victoria Hart-Griffiths, a fagwyd yn Sir Benfro, ‘Rwy'n llawn cynnwrf 

ynghylch yr her sydd o'm blaen', pan ddaw'n bennaeth yr ysgol Gymraeg gyntaf yn ne'r 

Sir.  

Bydd Ysgol Hafan y Môr yn dysgu 120 o ddisgyblion 3-11 oed, gyda disgwyl i 

niferoedd gynyddu yn ystod y blynyddoedd a ddaw.  

Cafodd Mrs Hart-Griffiths, ar hyn o bryd yn bennaeth gweithredol ysgolion 

Hafodwenog, Bancyfelin a Meidrum yn Sir Gâr, enw da am gyrraedd safonau uchel yn 

yr ystafell ddosbarth byth ers iddi ddechrau dysgu yn 2001.  

Dechreuodd ei gyrfa yn Ysgol Glan Cleddau yn Hwlffordd lle treuliodd dymor cyn cael 

ei swydd addysgu barhaol gyntaf yn Ysgol Gynradd Llandudoch.  

Oddi yno, daeth Mrs Hart-Griffiths yn athrawes â gofal dros Ysgol Capel Dewi ger 

Llandysul cyn cael ei swydd gyntaf fel pennaeth ym Mydroilyn.  

Dywed Mrs Hart-Griffiths, sydd hefyd yn arbenigo mewn dysgu disgyblion gydag 

anghenion dysgu ychwanegol, bod y cyfle i ddod yn bennaeth cyntaf Ysgol Hafan y 

Môr yn gyfle rhy dda i'w wrthod a'i bod wrth ei bodd pan gafodd gynnig y swydd.  

"Mae hwn yn gam sy'n torri tir newydd i addysg Gymraeg yn ne'r sir ac rwy'n edrych 

ymlaen at weithio gyda staff, disgyblion, llywodraethwyr, rhieni a'r gymuned ehangach 

er mwyn datblygu safonau uchel a chyfleoedd estynedig i holl ddysgwyr yn yr ysgol."  

Dywed Julie Jones, Cadeirydd y Corff Llywodraethol Dros Dro, y bydd Mrs Griffiths 

yn cael eu cefnogaeth lawn i gael yr ysgol ar waith pan fydd yn agor.  

"Mae gwaith aruthrol i'w wneud rhwng hyn a 1af Medi pan fydd yr ysgol yn agor ei 

drysau ac rydym ni, fel corff llywodraethol dros dro, wedi sicrhau Mrs Griffiths y 

byddwn yn rhoi pob cefnogaeth iddi wrth sefydlu'r ysgol hanesyddol hon sy'n torri tir 

newydd.   



"Mae'r ysgol yn uchafbwynt ymroddiad a gwaith caled pawb fu'n ymwneud â'r ddwy 

uned Gymraeg a ddechreuodd dros 35 mlynedd yn ôl.  

"Tyfodd yr unedau hynny o nerth i nerth, yn enwedig yn y blynyddoedd diwethaf dan 

Mrs Gill John a Mrs Jan Llewellyn. Rydym yn ymrwymo i gynnal eu safonau ac 

adeiladu ar eu gwaith da."  

Bydd Mrs Hart-Griffiths yn treulio cyfnod pontio o 35 diwrnod rhwng hyn a Medi er 

mwyn dod yn gyfarwydd â phob agwedd ar yr ysgol newydd.  

Geiriad 

Mrs Victoria Hart-Griffiths, pennaeth newydd Ysgol Hafan y Môr yn Ninbych-y-

pysgod   

 


